
MAKTABGA TAYYORLOV 
YOSHDAGI BOLALARDA 

IJTIMOIY EKOLOGIK 
DUNYOQARASHNI 

SHAKLLANTIRISHGA TA’SIR 
QILUVCHI OMILLAR

Suyunova Matluba Abdusaidovna
Termiz davlat pedagogika instituti

Maktabgacha ta’limda tarbiyani tashkil etish kafedrasi oʻqituvchisi

Annotatsiya: Bugungi kunda dunyodagi ekologik muammolarni hal etishda aholi, ayniqsa, maktabgacha yoshdagi 
bolalarning ekologik madaniyatini yuksaltirish, har bir insonda atrof-muhitga ehtiyotkorona munosabatda bo‘lish, mam-
lakatning noyob tabiati va tabiiy boyliklarini kelgusi avlodlar uchun asrab-avaylash hissini shakllantirish, ekologik holatni 
yaxshilash hamda atrof-muhitga salbiy ta’sirning oldini olish eng dolzarb vazifalardan biri hisoblanadi. Maqolada mak-
tabgacha ta’lim yoshidagi bolalarda ekologik dunyoqarashni shakllantirishning turli shakl, metod va vositalari yoritilgan.

Kalit so‘zlar: ekologik dunyoqarash, maktabgacha ta’lim yoshi, atrof-muhit, ta’lim-tarbiya, tabiat, obyektlar, kuzatish, 
o‘yin faoliyati, hissiy bilish, jamiyat.
Abstract: Today, in order to solve global environmental problems, it is necessary to raise the ecological culture of the 
population, especially of preschool children, to develop in everyone a careful attitude towards the environment, to form 
a sense of preserving the country’s unique nature and natural resources for future generations, to improve the ecolog-
ical situation, and to prevent negative impacts on the environment. Ecological education arouses children’s interest in 
observing nature regularly and encourages them to protect and preserve its beauty. The article describes various forms, 
methods, and tools for forming an ecological worldview among preschool children.

Key words: ecological worldview, preschool age, environment, education and upbringing, nature, objects, observation, 
play activity, emotional cognition, society.
Аннотация: Сегодня для решения экологических проблем в мире необходимо повышать экологическую культуру 
населения, особенно детей дошкольного возраста, формировать у каждого человека бережное отношение к окру-
жающей среде, чувство сохранения уникальной природы и природных богатств страны для будущих поколений, 
улучшать экологическую ситуацию и предотвращать негативное воздействие на окружающую среду. Экологиче-
ское образование вызывает у учащихся интерес к регулярному наблюдению за природой, побуждает их бороться 
за охрану природы и сохранение её красоты. В статье описаны различные формы, методы и средства формиро-
вания экологического мировоззрения у детей дошкольного возраста.

Ключевые слова: экологическое мировоззрение, дошкольный возраст, окружающая среда, обучение и воспи-
тание, природа, объекты, наблюдение, игровая деятельность, эмоциональное познание, социум.

KIRISH
Mamlakatimiz uzluksiz taʼlim tizimining barcha bo‘g‘inlarida, jumladan, maktabgacha taʼlim tizimida ekologik 

taʼlim-tarbiyaga katta eʼtibor qaratilayotganligi Birlashgan Millatlar Tashkiloti tomonidan ham eʼtirof etilganini 
qayd etish o‘rinlidir: “O‘zbekistonda maktabgacha taʼlim tashkilotlarida bolalarni tabiat va atrof-muhit bilan 
tanishtirish mashg‘ulotlari tashkil qilinadi. Jami maktabgacha taʼlim tashkilotlarining 40 foizida ekologik taʼlim 
uchun maxsus xonalar bor va tashkilotlarning 16 foizida bolalar tabiatni parvarish qilishni o‘rganadigan “Atrof-
muhit so‘qmoqlari” tashkil qilingan.” Shu o‘rinda “Maktabgacha yoshdagi bolalar rivojlanishiga qo‘yiladigan 
Davlat talablari” hamda “Ilk qadam” davlat dasturida maktabgacha yoshdagi bolalarning ekologik taʼlim-tar-
biyasiga alohida eʼtibor qaratilganini taʼkidlab o‘tish lozim. “2022-2026-yillarga mo‘ljallangan Yangi O‘zbekis
ton taraqqiyoti strategiyasi”da ham atrof-tabiiy muhit, aholi salomatligi va genofondiga ziyon yetkazadigan 
ekologik muammolar, favqulodda vaziyatlarning oldini olish hamda ularni bartaraf etish tizimini takomillashtirish 
masalalariga alohida eʼtibor qaratilgan. Mazkur masala bo‘yicha so‘nggi yillar ichida O‘zbekistonda 25 tadan 
ortiq normativ-huquqiy hujjatlar qabul qilindi hamda ularning amaliy tadbiqiga doir malaka oshirish tizimi uchun 
yangi talablar kiritildi.

MAVZUGA OID ADABIYOTLAR SHARHI
Jahonning barcha mamlakatlari kabi, Oʻzbekistonda ham shaxs va jamiyatning moddiy hamda maʼnaviy 

madaniyati ekologik mazmunga ega boʻlib bormoqda. Endilikda respublikamizda chiqindisiz, kam chiqimli va 
ekologik toza texnologiyalarni joriy etish, atrof-muhitni muhofaza qilishning iqtisodiy mexanizmlarini rivojlanti-
rish va takomillashtirish, ekologik huquqbuzarliklar uchun maʼmuriy-huquqiy choralar koʻrish, ekologik maʼrifat 
orqali aholining ekologik tafakkurini rivojlantirish, xalqaro ekologik munosabatlarni yoʻlga qoʻyish, tabiat va 
atrof-muhitga koʻrsatilayotgan salbiy antropogen taʼsirlarni kamaytirish hamda insonning atrof-muhitga sifat 
jihatidan yangicha munosabatini shakllantirish jarayoni amalga oshmoqda. Maktabga tayyorlov yoshidagi 
bolalarda ijtimoiy-ekologik dunyoqarashni shakllantirish – bu bolalarning atrof-muhitga nisbatan ongli, mas’uli-
yatli va hurmatli munosabatini rivojlantirishga qaratilgan tarbiyaviy jarayondir. Bu yoshdagi bolalarda asosiy 
hayotiy tushunchalar va qadriyatlar shakllanadi. Shu bois ekologik tarbiyani erta bosqichda boshlash nihoyatda 
muhimdir.

Ijtimoiy-ekologik dunyoqarash deganda bolalarda quyidagi jihatlarning uygʻunlashuvi tushuniladi:

•	 tabiatga nisbatan mehr va hurmat;

•	 inson va tabiat oʻrtasidagi bogʻliqlikni tushunish;

•	 atrof-muhitni muhofaza qilishga nisbatan mas’uliyatli munosabat;

•	 ijtimoiy qadriyatlar: hamkorlik, birdamlik, boshqalarga yordam berish.

Maktabga tayyorlov yoshidagi bolalarda ijtimoiy-ekologik dunyoqarashni shakllantirish usullari bir necha 
turga bo‘linadi. Ular jumlasiga ekologik tarbiya faoliyatlari:

•	 tabiat qo‘ynida sayohatlar, daraxtlar, o‘simliklar, qushlar, hayvonlar haqida suhbatlar;

•	 suv, havo, tuproq bilan tajribalar o‘tkazish orqali ularning ahamiyatini tushuntirish;

•	 uy hayvonlari bilan tanishtirish, ularni parvarish qilish va shunga o‘xshash mashg‘ulotlar kiradi.

Ijtimoiy faoliyatlar orqali ham maktabga tayyorlov yoshidagi bolalarda ekologik dunyoqarashni shakllanti-
rish samarali hisoblanadi. Bunday faoliyatlarga jamoaviy o‘yinlar – hamkorlik va muloqotni o‘rgatuvchi o‘yinlar, 
kichik guruhlarda ishlash, masalan, bog‘ yaratish yoki tozalash ishlarini birgalikda bajarish kabilar kiradi. O‘yinlar 
orqali rolli faoliyatlar – masalan, “Daraxtman”, “Qushchiman” rollari orqali tabiatdagi jonli mavjudotlarning 
hayotdagi o‘rni va ahamiyatini bolalar chuqurroq anglaydilar. San’at va adabiyot vositalari ham bolalarda tabi-
atga muhabbatni shakllantirishda muhim ahamiyat kasb etadi. Tabiat va ijtimoiy qadriyatlar mavzusida she’rlar, 
ertaklar, hikoyalar o‘qish; “Toza havo”, “Chiroyli bog‘”, “Hayvonlar oilasi” kabi mavzularda rasm chizish, shu
ningdek ekologik mazmundagi chiqishlar orqali bolalarda hissiy ong, estetik did va tabiatga mehr uyg‘onadi.

TADQIQOT METODOLOGIYASI
Maktabga tayyorlov yoshidagi bolalarda ijtimoiy-ekologik dunyoqarashni shakllantirishda tarbiyachi va 

ota-onaning roli katta bo‘lib, bu vazifa bir necha yo‘nalishda amalga oshiriladi:

•	 namuna bo‘lish – bolalar kattalarni kuzatib, ularning xatti-harakatlarini takrorlaydi;

•	 yaxshi muhit yaratish – uyda va bog‘chada ekologik ongli muhit shakllantirish (axlatni ajratish, o‘simlik 
ekish, suvni tejash);

•	 barqaror va doimiy tushuntirish – har bir faoliyatda tabiatga e’tiborli bo‘lishga chaqirish.

Bu yoshdagi bolalarda shakllantirilishi zarur bo‘lgan eng muhim jihatlar – ekologik ong, ijtimoiy mas’uliyat 
va barqaror hayot tarziga intilishdir. Muammo asosidagi o‘rganish (Problem-based learning) usuli samarali 
natija beradi. Masalan, o‘qituvchi savol beradi: “Agar barcha odamlar daraxtlarni kesib tashlasa, nima bo‘ladi?” 
Bolalar fikr bildiradilar, muhokama qiladilar. Bu usul bolalarda mustaqil fikrlash va ongli qaror qabul qilish ko‘nik-
malarini rivojlantiradi. Bolalarning ijtimoiy-ekologik kompetensiyasini shakllantirish yo‘llari quyidagilardan iborat:

•	 ekologik bilimlar – suv, havo, daraxt, hayvonlar haqida boshlang‘ich tushunchalarga ega bo‘lish;

•	 tabiatga do‘stona munosabat – yashil o‘simliklarga zarar bermaslik, hayvonlarga mehr bilan munosabatda 
bo‘lish;

•	 ijtimoiy muloqot – guruhda ishlash, boshqalarni tinglash, o‘z fikrini bildirish;

•	 fikrlash va kuzatish – oddiy tabiat hodisalarini (yomg‘ir, shamol, quyosh) tushunish.

Shuningdek, ijtimoiy-ekologik tarbiyada oilaning o‘rni nihoyatda katta bo‘lib, quyidagi faoliyat turlari sama-
rali natija beradi: ota-onalar ishtirokida bolalar bilan daraxt yoki gul ekish, “Tabiatni asraymiz” oilaviy rasm 
tanlovi, tabiat qo‘ynida dam olish – bu orqali tabiatga nisbatan sevgi va hurmat ortadi. Maktabgacha ta’lim 
tashkiloti va oila hamkorligi shakllari sifatida ochiq eshiklar kuni

•	 ota-onalar bolalar ishtirokidagi ekologik mashg‘ulotlarda qatnashadilar;

•	 ekologik jurnallar – har bir oila ma’lum bir mavzuda ekologik maqola, surat yoki rasm tayyorlaydi;

•	 oilaviy loyihalar – masalan, “Bizning yashil derazamiz”, “Toza hovlimiz” loyihalari amalga oshiriladi.

TAHLIL VA NATIJALAR 
Vatanimiz tabiati va atrof-muhitiga nisbatan hurmat, ehtiyotkorona munosabat hamda unga mas’uliyat bilan 

qarash hissini maktabgacha yoshdagi har bir bolaning shaxsida tarbiyalash lozim. Maktabgacha yoshdagi bola 
o‘z atrofidagi tabiiy-ijtimoiy muhit ta’sirida va mahallada o‘rnatilgan axloqiy hamda ekologik tartibotlar asosida 
yashaydi. Zero, yurtimizning go‘zal tabiati va uning kelgusi holati aynan ularning atrof-muhitga bo‘lgan muno-
sabati orqali belgilanadi. Maktabgacha ta’lim tashkilotlarida ekologik tarbiya bo‘yicha quyidagi mashg‘ulotlar 
o‘tkazilishi ko‘zda tutiladi: kuzatuvlar, ekologiyaga oid mashg‘ulotlar, tabiatda tajribalar o‘tkazish.

Tabiatdagi mehnat bolalarda jonli mavjudotlarga rahm-shafqatli bo‘lish hissini tarbiyalaydi. Bu esa o‘z 
navbatida ularning ruhan sog‘lom bo‘lishini ta’minlaydi. Bolalar tabiatda qilgan mehnatlari natijasidan xursand 
bo‘ladilar, tabiatga nisbatan do‘stona munosabatni namoyon etadilar. Maktabgacha ta’lim tashkilotlarida tarbi-
yalanayotgan bolalar turli jonzotlar va o‘simliklarni parvarishlaganlaridan so‘ng, ularning kayfiyati ko‘tarilib, 
ma’naviy ozuqa oladilar. Tabiat haqida bolalarga kitob o‘qib berish orqali tabiat haqidagi bilim, ko‘nikma va 
malakalar oshirilib boriladi. Bolalarga tabiat haqidagi bilimlarni, turli ko‘nikma va qobiliyatlarni egallashga bosh-
chilik qilgan holda, tarbiyachi turli usullardan foydalanadi.

Tabiatni bevosita idrok qilish va faol ko‘nikmalarni rivojlantiruvchi usullarga alohida e’tibor berish lozim. 
Ekologik dunyoqarashni shakllantirishning bunday usullariga kuzatish, elementar eksperimentlar, modellashti-
rish, o‘yin va boshqalar kiradi. Shu bilan birga, tarbiyachining so‘z, hikoya, suhbat, tabiiy obyektlar yoki ularning 
rasmlarini namoyish etish bilan bog‘liq asarlarni o‘qib berishga asoslangan usullaridan keng foydalaniladi. 
Bundan tashqari, ekologik dunyoqarashni shakllantirishning o‘ziga xos usullarini ko‘rib chiqishda, ularning 
vazifalarni hal etishga qanday hissa qo‘shishi ko‘rsatiladi. Ekologik dunyoqarash tamoyillarini shakllantirishda 
bolalar va tabiat o‘rtasida aloqa o‘rnatish ehtiyoji maktabgacha ta’lim tashkilotida maxsus tashkil etilgan kuza-
tishlar orqali qondirilishi mumkin. Buning mohiyati turli idrok shakllari – vizual, eshitish va sezish orqali tabiiy 
hodisalarni hissiy bilishda yotadi. Tabiatdagi kuzatishlarni to‘g‘ri tashkil etish maktabgacha yoshdagi bolalarni 
undagi obyektlarning turli belgilarini ajrata olishga, eng muhim jihatlarga yo‘naltirishga hamda o‘simliklar va 
hayvonot olami bilan jonsiz tabiat hodisalari o‘rtasidagi bog‘liqlikni anglashga yordam beradi.

Tarbiyachilar yosh avlodda yangi ekologik ongni shakllantirish zarurligiga alohida e’tibor qaratishlari kerak. 
Shundagina ekologiya fani inson dunyoqarashining bir qismiga aylanadi. Maktabgacha ta’lim tashkilotlarida 
ekologik tarbiya bo‘yicha bolalar quyidagi tushunchalarni egallashlari zarur:

•	 tabiatda o‘zini qanday tutish, qoidalarga rioya qilish va tabiat haqidagi bilimlarni rivojlantirish ko‘nikmasini 
shakllantirish;

•	 ekologik tushunchalarni turli faoliyatlarda qo‘llay olish;

•	 tabiat bilan muloqot tajribasini to‘plash.

Maktabgacha ta’lim tashkilotlari pedagoglari ushbu masalalarni muayyan reja asosida hal etadilar:

•	 tarbiyachilar bolalarga ekologik ta’lim-tarbiya berishga tayyor bo‘lishlari shart;

•	 kattalar va bolalar ekologik tarbiya bo‘yicha aniq yo‘nalishlarga ega bo‘lishlari kerak;

•	 bolalarning tabiat bilan muloqotini muntazam tashkil etish zarur;

•	 maktabgacha ta’lim tashkilotlarida ekologik rivojlantiruvchi muhitni to‘liq shakllantirish lozim;

•	 ota-onalarni ekologik ta’lim-tarbiya jarayoniga faol jalb etish kerak.

Tabiatdagi kuzatishlar davomida ekologik ta’lim jarayonida bolalarning bilim, ko‘nikma va qadriyatlarni 
egallashi o‘z-o‘zidan emas, balki maktabgacha yoshdagi bolalarda ekologik dunyoqarash asoslarini shakllan-
tirish natijasida yuz beradi. Jamiyat ma’naviy va madaniy qadriyatlarni, shu jumladan ekologik madaniyatni 
asrab-avaylash va uni kelajak avlodlarga yetkazishdan manfaatdordir. Shuning uchun maktabgacha yoshdan 
boshlab bolalar yerning tabiiy boyliklarini asrab-avaylash va ularni ko‘paytirish ruhida tarbiyalanishi zarur.

XULOSA
Xulosa qilib aytganda, ta’lim tizimida o‘quv jarayonini yangidan isloh qilish, yangi axborot texnologiyalariga 

asoslangan o‘qitish usullarini ishlab chiqish va ularni keng joriy etish – bugunning talabidir. Shu jihatdan 
maktabgacha yoshdagi bolalarni ekologik tarbiyalashda kuzatish muhim ahamiyat kasb etadi. Bunda bolada 
tabiatga nisbatan mehr uyg‘onadi. Kuzatuvning turli shakllari bolani ekologik tarbiyalash bilan birga, uning 
aqliy salohiyatini ham rivojlantiradi. Yangicha ijtimoiy sharoitda ta’lim-tarbiyada ko‘zda tutilayotgan maqsad-
larga erishish, bolalarning mashg‘ulot hamda mashg‘ulotdan tashqari xilma-xil tarbiyaviy faoliyatlarini tashkil 
etish, ularni bilimli, odobli, e’tiqodli, vatanparvar, mehnatsevar, barkamol inson qilib voyaga yetkazish – zamon 
talabi hisoblanadi.

Prezidentimiz Sh. M. Mirziyoyev o‘zining “Yangi O‘zbekiston strategiyasi” nomli kitobida: “Bugun hayot 
yangicha fikrlash va ishlash, milliy ‘aql markazlari’mizni shakllantirishni talab etmoqda” – deb alohida ta’kidlab 
o‘tganlar. Maktabgacha ta’lim yoshidagi bolalarni tabiat bilan tanishtirishda ta’lim-tarbiya jarayonida ularning 
ongida atrofni o‘rab olgan dunyo haqida hissiy tajribaga asoslangan aniq bilimlar hosil qilish muhimdir. Haqiqatni 
to‘g‘ri aks ettiruvchi bilimlar berilmasa, bolalarda tabiat haqida noto‘g‘ri tushunchalar shakllanishi mumkin.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

